
& des cris: partie de I'armée ennemie victorieufe,
qui tenoit ce chemin; partie aufli des captifs, pris ce
iour 12 mefme dans le bourg de fain& Iean, qui
chantoient leur chanfon de guerre felon leur cou-
ftume. Le Pere A ce bruit refueille {es gens, qui
fans delay prennent la fuite par dans les bois, &
enfin fe fauuerent, s’eftans difperfez ¢a & 13, & ayans
pris leur route vers le lieu mefme d’olt venoit
I’ennemy, quoy qu’vn peu a 1’efcart.

Ces Chreftiens efchappez du peril, arriuerent 2 la
Nation du Petun, & firent leur rapport, que le Pere
auoit fait quelque chemin, voulant les {uiure: mais
[57] que n’en pouuant plus, il s’eftoit mis & genoux,
& qu’il leur auoit dit, N'importe que ie meure; cette
vie eft bien peu de chofe, c’eft le bon-heur du Para-
dis, que les Iroquois ne me pourront rauir.

Sur 1'aube du iour, le Pere ayant changé de route,
voulant venir nous trouuer en 1'Ifle ot nous eftions,
fe vit arrefté au bord d’vne riuiere, qui luy trauerfoit
fon chemin. Vn Huron en a fait le rapport,; adiou-
ftant qu’'il le paffa dans fon canot, au deca de la
riuiere; & que pour fuir plus leftement, il s’eftoit
defchargé de fon chapeau, & d'vn fac ol eftoient fes
efcrits, & d'vne couuerture, qui fert a nos Miffion-
naires de robe & de manteau, de paillaffle & de
matelats, de lict, & de tout autre meuble, & mefme
de maifon, lors qu'ils font en campagne, n’ayans
point pour lors, d’autre abry. Du depuis nous
n’auons pli apprendre aucune autre nouuelle du Pere.

Nous ne fommes pas affeurez, comment il fera
mort, & s'il ne fera point tombé entre les mains des
ennemis, qui en effect tuerent fur le mefme chemin,
vne trentaine de perfonnes. Ou pluftoft que s’eftant



